
Abstract 

Scientific inventions and discoveries have significantly transformed human 

life, communication, education, social interaction, and access to information. 

These developments have also influenced religious beliefs, intellectual 

perspectives, moral values, and cultural identities. This study examines the 

positive and negative effects of scientific advancements on Islamic beliefs, with 

particular attention to the internet, social media, Facebook, television, and 

contemporary scientific research. It explores how scientific knowledge can 

encourage reflection on the natural world and strengthen an individual's 

awareness of divine creation, while also considering the challenges arising 

from materialistic thinking, atheistic narratives, misinformation, and the 

circulation of content that challenges religious beliefs. Social media platforms 

have made the exchange of religious ideas faster and more accessible, but they 

have also created opportunities for the spread of misleading information, 

disrespectful representations of religious personalities, and ideological content 

that may influence the beliefs of young people. Similarly, television 

programmers, films, and cartoons can affect cultural preferences, language, 

moral development, and religious identity, particularly among children. The 

study also discusses selected scientific developments in relation to Quranic 

references and emphasizes the importance of examining such relationships 

through careful interpretation and reliable evidence. The findings indicate that 

scientific inventions are not inherently beneficial or harmful to religious belief; 

their effects depend largely on how they are understood, communicated, and 

used. Responsible digital engagement, sound religious education, critical 

thinking, and ethical awareness are therefore essential for addressing 

contemporary challenges. The study concludes that scientific progress and 

religious commitment should be approached through informed reflection, 

intellectual responsibility, and a balanced understanding of the relationship 

between scientific knowledge and Islamic teachings. 

Keywords 

Inventions, Islamic Beliefs, Social Media, Religious Identity, Scientific Discoveries 

 تمہی 

مختلف شعبوں میں موجودہ دور سائنس ترقی، جدید ایجدات اور تیز رفتار ذرائع ابلاغ کا دور ہے، جس نے انسانی زندگی کے   

،  نمایں تبدیلیاں پیدا ک ہیں۔ انٹرنیٹ، سوشل میڈی، ٹیلی ویژن اور دیگر جدید ٹیکنالوجیز نے انسانی روابط، معلومات کے تبادلے، تعلی 

والے افراد کے  اور معاشرتی تعلقات کو ای نئی جہت عطا ک ہے۔ ان ایجدات ک بدولت دنیا کے مختلف خطوں میں رہنے    تجارت 

درمیان رابطہ آسان ہو گیا ہے اور علم و معلومات تک رسائی پہلے کے مقابلے میں زیدہ سہل ہو گئی ہے۔ تاہم، سائنس ترقی کے یہ اثرات  

اور مذہبی عقائد پر بھی گہرے اثرات مرتب کر رہے ہیں۔  محض مادی زندگی تک محدود نہیں بلکہ انسانی فکر، نظریت، اخلاقی اقدار 

اور انسانی صلاحیتوں کا مثبت استعمال اہمیت رکھتے ہیں، لیکن ان کے ساتھ اللہ  اسلامی نقطۂ   نظر سے کائنات میں غور و فکر، علم کا حصول 

 تعالیٰ ک قدرت، تخلیق اور انسان ک اخلاقی و روحانی ذمہ داریوں کا شعور بھی ضروری ہے۔ 

کا جائزہ لیتے  اثرات  پر  اور انکشافات کے عقائد  ایجدات  اور منفی سائنس  ان کے مثبت  یہ بات سامنے آتی ہے کہ   ہوئے 

دونوں پہلو موجود ہیں۔ ای طرف سائنس تحقیقات انسان کو کائنات کے نظام، قدرتی مظاہر اور انسانی جسم ک ساخت کو سمجھنے میں مدد 

و فکر میں ا اور خالقِ حقیقی ک قدرت پر غور  ضافہ ہو سکتا ہے۔ دوسری طرف، سائنس  دیتی ہیں، جس سے بعض افراد کے مذہبی شعور 

یت اور مذہبی تعلیمات کے خلاف گمراہ کن مواد ک تشہیر بعض افراد کے اعتقادی  معلومات ک نامکمل تفہیم، مادیت پرستی، الحادی نظر

میز مواد اور مختلف  تصورات کو متاثر کر سکتی ہے۔ بالخصوص سوشل میڈی کے ذریعے مذہبی موضوعات پر غیر مستند معلومات، توہین آ

نظریتی رجحانات تیزی سے پھیل سکتے ہیں۔ اسی طرح ٹیلی ویژن، فلمیں اور کارٹون بچوں اور نوجوانوں ک زبان، ثقافت، اخلاقی تربیت  

 اور مذہبی شناخت پر اثر انداز ہو سکتے ہیں۔

پر مرتب ہونے والے اثرات کا تجیتی جائزہ زیرِ نظر مقالے  کا بنیادی مقصد سائنس ایجدات و انکشافات کے اسلامی عقائد   

لینا ہے۔ اس سلسلے میں انٹرنیٹ، سوشل میڈی، فیس بک، ٹیلی ویژن اور جدید سائنس تحقیقات کے مختلف پہلوؤں کا مطالع کیا گیا ہے۔  

، ذمہ دارانہ اور اخلاقی انداز  قرآن و سنت ک تعلیمات ک روشنی میں یہ سمجھنے ک کوشش ک گئی ہے کہ جدید ٹیکنالوجی کو کس طرح مثبت 

  میں استعمال کیا جا سکتا ہے۔ اس تحقیق ک اہمیت اس امر میں مضمر ہے کہ سائنس ترقی اور مذہبی شعور کے درمیان تعلق کو متوازن انداز 

  پیدا ک جائے۔ میں سمجھا جائے اور نئی نسل میں تنقیدی سوچ، مستند علمی معلومات اور اسلامی اقدار ک بنیاد پر فکری پختگی

 اثرات کا جائزہ   ان کےعقائد پر   اور ایجدات  سائنس  

اللہ تعالیٰ  نے انسان ک تخلیق میں جمود نہیں رکھا،یہی وجہ ہے کہ انسان زمانے کے تقاضوں کے مطابق اپنے آپ کوڈھالنے   

 پہلوؤں پرغوروفکرکرتارہتاہے ،یہی  ک کوشش کرتارہتاہے اس ضمن میں وہ  معاشرے میں اپنی بقاء کوسلامت رکھنے کے لیے  نئے نئے

انہی ایجدات نے  ۔ وجہ ہے کہ ہرگزرتے دورمیں نئی نئی ایجدات سامنے آرہی ہیں جنہوں نے انسانی زندگی کویکسربدل کررکھ دیہے  

ن سے ایسی ہی  دنیاکوگلوبل ک شکل میں ڈھال دیہے ،یہی وجہ ہے کہ دنیاکے ای کونے میں بیٹھاانسان دوسرے کونے میں بیٹھے انسا

وہ اس کے بالکل سامنے موجود ہو،حالانکہ ان دونوں کے درمیان لاکھوں میل کافاصلہ موجود ہوتاہے مگروہ   مخاطب ہوتاہے گویکہ 

اس فاصلہ کوختم کرناچاہیں توچند سیکنڈز میں ختم  وہ  درمیان ای لمحہ بھی حائل ہوئے بغیرختم ہوجاتاہے جب   دونوں کے  ان  فاصلہ 

ہیں  اس  ۔ کرسکتے  کاانسان  پہلے  سال  ہزاروں  ورنہ  کردیہے  قدرقریب  کواس  انسان  نے  ہے جس  کاکرشمہ  ایجدات  انہی  سب  یہ 

مگرجہاں ان ایجدات نے انسان کواس قدرآسائشیں مہیاک ہیں وہی اس نے انسان کے  اندرمثبت ومنفی  ۔کاتصوربھی نہیں کرسکتاتھا  

ں وہ ہیں  کہ انسان ان ایجدات سے متاثرہوکراپنے رب کے قریب ہوتاگیا،ان  بعض تبدیلیا۔دونوں طرح ک تبدیلیاں بھی ک ہیں  

توکرتاگیامگراس کے ساتھ     فاتیوں وہ ایجدات وانکشا ۔ایجدات کااصل خالق اسی کوتصورکیااوران ک نسبت کواس ک طرف ہی رکھا 

ترہوتاگیا خالقِ حقیقی کے قریب  وہ  ہی  انداز  ساتھ  اس کے عقائد پرمثبت  جس  ۔ میں تبدیلیاں مرتب ہوناشروع ہوگئیں  جس سے 

کاای مقصد یہ بھی تھا کہ ان ایجدات ک بدولت انسان کواس کے رب کے قریب کردیجائے ان ایجدات پروہ شکربجالاتے ہوئے 

 اپنی ذات  مگراس کے برعکس ای شر کاپہلو بھی موجود رہاکہ  انسان نے ان ایجدات  کاخالقِ حقیقی۔اس کے حضورسجد ہ ریز ہوجائے  

وہ اپنے رب کے قریب ہونے کے بجائے اس سے دورہوتاگیا،اس کے اوراس کے رب کے درمیان فاصلہ ک ۔ کوگردانناشروع کردی

اضافہ ہوتاچلاگیا   انسانوں پربھی گہرے ۔بالکیرمیں  دوسرے  ایجدات سے  ان  اپنی  انسان نے  رہی بلکہ  نہ  ہی  ت صرف یہاں تک 

ان کے عقائد ونظریت کارخ موڑناشروع کردی،ان کے عقائد میں منفی تبدیلیاں رونماہوناشروع  یے۔اثرات مرتب کرناشروع کرد 

 ہوگئیں یوں  اس نے ان کامثبت اثرلینے ک بجائے اس کے شر کے پہلوکواختیارکرکے  اس پرعملدرآمد شروع کردی۔  

نے کوئی نقصان نہیں پہنچای،اگرچہ  گ میں ڈالنے کا حکم ہوا تو اللہ تعالی کے حکم سے آگ آکو  ابراہیم علیہ السلامجب حضرت  

 آگ  کا کام جلانا  ہے انسانی عقل میں یہ سمجھ سے باہر ہے ۔اللہ تعالی نے ارشاد فرمای: 

 عَلى إِبْراهِيمَ 
ً
 وَسَلاما

ً
ونِي بَرْدا

ُ
نا يا نارُ ك

ْ
ل
ُ
 1  ق

 “ ۔”)اللہ نے(ہم نے فرمای : اے آگ ! تو ابراہیم پر ٹھنڈک اور سلامتی ہو جا

عصر حاضر میں سائنس ایجدات  مثلا مخصوص پینٹس،ایس بس ٹاس،فائر پروف لباس نے اس واقع کو عملاً ثابت کر دی ہے۔   

سائنس نے انکشاف کیا کہ اگرآگ سے  آکسیجن کو خارج کر دی جائے تو  ۔جن  کے استعمال کے ذریعےآگ کے اثرات سے بچا جا سکا ہے

 اللہ  تعالیٰ نے اپنی قدرت کے ذریعے آگ کو ٹھنڈا کر دی ہو ی  ان کے جسم میں ایسی تبدیلی کر دی گئی ہو  ممکن ہے کہ   ۔وہ فورا بجھ جاتی ہے

یہ معجزہ آگ سے تحفظ کے فطری قوانین تک رسائی کے لیے اہم مورخ ثابت ہوا ہے، اور  ۔جس کے ذریعے ان پر آگ اثر نہ ہو سکے  

تھ دوسرے مقام پر کسی قسم کے لباس ک پیش گوئی کر کے سائنس تحقیق کے لیے مہمیز کا  قران کریم نے اس معجزہ کے ذکر کے ساتھ سا

 کام دی ہے۔اللہ تعالی نے ارشاد فرمای: 

حَر  
ْ
مُ ال

ُ
قِيك

َ
مْ سَرابِيلَ ت

ُ
ك
َ
 2۔ وَجَعَلَ ل

 “  ۔”اور تمہارے لیے ایسے لباس بنائے جو تمہیں گرمی سے بچاتے ہیں 

اپنی    بارے میں عقائد کو تقویت بخشی ہےسائنس نے   اس معجزہ کے  جس سے عصر ایجدات کے ذریعےقران کریم کے 

 حاضر کے سائنس دور میں ان کے مزاج کے مطابق جواب مل گیا ہے۔ 

ے ک حد تک قاصر ہے ،سائنس انکشافات نے اس  

 

ھن
م
س

حضرت عیسیٰؑ  ک معجزانہ ولادت جو بغیر باپ کے ہوئی انسانی عقل اس کو 

ہ سے پردہ ااٹھا دی ہے۔اللہ تعالی نے حضرت عیسیٰؑ کو  حضرت آدم کے ساتھ تشبیہ دی ہے جو بغیر ماں باپ کے پیدا ہوئے  تھے۔اللہ  معجز

 تعالیٰ نے ارشاد فرمای: 

ونُ 
ُ
يَك

َ
نْ ف

ُ
هُ ك

َ
م  قالَ ل

ُ
رابٍ ث

ُ
قَهُ مِنْ ت

َ
ل
َ
لِ آدَمَ خ

َ
مَث

َ
ِ ك

 
لَ عِيس ى عِنْدَ اللَّ

َ
 3إِن  مَث

 ۔  عیسی ک مثال اللہ کے نزدی آدم ک طرح ہے اس کو مٹی سے بنای پھر اس سے فرمای ہوجا سو وہ ہو گیابیشک

آج جدید سائنس مرد ک کسی بھی نوعیت ک وساطت کے بغیر کنواری لڑکیوں کے بطن سے بچے پیدا کرنے کے کامیاب  

حشرات الارض میں تو یہ  ۔فات  بتلا رہے ہیں کہ ولادت ک دیگر صورتوں کا بھی وجود میں آنا ممکن ہے  اور جدیدانکشا   تجربات کر رہی ہے

مسئلہ حقیقت ہے کہ بہت سے جاندار نر ک جانب سے بار آوری کے بغیر ہی پیدا ہوتے ہیں اور غیر جنسی تولید کے ذریعے افزائش نسل  

جس میں نسل نر کے توسط کے بغیر صرف مادہ ہی سے چلتی ہے۔ میں بھی یہ صورت ہے  بھڑوں۔کرتے ہیں 

4 

و    عقائد  بلاواسطہ   ی  بالواسطہ  جو   ہیں  جاتے  پائے  اثرات بھی  وہاں کچھ منفی  ہیں  اثرات  ایجدات کے جہاں مثبت  سائنس 

 کرتے ہیں۔ 

ی

 

ل

ی

 نظریت کا چ

انٹرنیٹ 

 

لمحوں  دی ہے ، دنوں  میں ہونے والے کاموں کو گھنٹوں اور چند  انٹرنیٹ نے عصر ِ حاضر میں انسانی زندگی میں انقلاب برپا کر 

میں کرنے ک صلاحیت رکھتا ہے،ای دوسرے کو پیغام رسانی کے کام کو آسان تر کر دی ہے۔آج اسی سائنس ایجدات  ک بدولت آن  

کا ذریعہ،جغرافیائی   و معالجہ ،تفریح  واقعات ک آگاہی،علاج  و  معلومات،اور لاتعداد فوائد حاصل ہیں۔ان فوائد لائن تجارت،حالات 

کے ساتھ ساتھ انسانی زندگی پر منفی اثرات بھی دیکھنے کو ملے ہیں ،سوشل میڈی ای سائنس ایجد ہے جس کے منفی اثرات وباءک طرح  

 پھیل رہے ہیں۔ 

 سوشل میڈی 

جس سے تجارتی شعبہ جات میں سوشل میڈی کا اہم کردار ہے عصر حاضر میں دیکھا جائے تو انسانی زندگی مذہبی، سماجی ،سیاسی و  

آئے دن معاشرے پر اس کے ۔متاثر ہو کر انسان اپنی تہذیب روایت  اور نظریت تیزی کے ساتھ  تبدیل کرنے پر آمادہ ہو گیا ہے  

 مذہبی عقائد،نظریت، ثقافت اور  واضح اثرات نظر آرہے ہیں جن میں مثبت و منفی پہلو پائے جاتے ہیں۔انہی سوشل میڈی کے ذریعے

اور ای معاشرے سے دوسرے معاشرے تک تیزی کے ساتھ  منتقل ہو رہے ہیں۔   روایت ای انسان سے دوسرے انسان تک 

 ماہرین سوشل میڈی ک تعریف بیان کرتے ہیں:

“Social media refers to the means of interactions among people in which 

they create, share and exchange information and ideas in virtual 

communities and networks. 5 

روابط رکھنے میں مدد دیتا ہے جس میں لوگ مختلف نیٹ   ذرائع پر مشتمل ہے جو لوگوں سے  ان  ”سوشل میڈی 

 “۔ورکس کے ذریعے معلومات کو تخلیق و شیئر کر کے آپس میں تبادلہ خیال کر سکتے ہیں 

سوشل میڈی سے مراد ایسی ویب سائٹس اور  کہ  آکسفورڈ ڈکشنری میں سوشل میڈی ک تعریف کچھ اس طرح سے ک گئی ہے 

کا مواد بذات خود تخلیق کر سکیں ی کسی دوسرے کے بنائے مواد کو   وہ کسی بھی قسم    ہیں جو صارفین کو اس قابل بناتی ہیں کہ 

 

ز

 

ن

 

لش
پلکی
یل لپ
ی

ا

۔ د ک بدولت دوسرے افراد سے رابطہ کر سکیںاستعمال کر سکیں ی اس موا

6

 

 سوشل میڈی ک اقسام 

  موجود ہیں جن میں 

 

ز

 

ن

 

لش
پلکی
یل لپ
ی

فیس بک،    عصر حاضر میں سوشل میڈی کے مابین جنگ کا دور دورہ ہے جس ک وجہ سے لاتعداد ا

 انسٹاگرام،  
ل
 ان وغیرہ اہم ہیں۔ ایکس، ٹک ٹاک، یوٹیوب ، واٹس ایپ، 

 

کڈ

 

پ
 ںان کے علاوہ بے شمار سوشل میڈی ایپ موجود ہیں جنہو

 ہیں۔ مرتب کیے معاشرے پر گہرے اثراتنے 

 ( (Facebook فیس بک

رابطہ رکھنے   اور ای دوسرے سے   ہے جس کا مقصد انسانوں کو تفریح فراہم کرنا 

 

ن

 

لش
پلکی
یل لپ
ی

ا فیس بک دراصل ای سماجی 

 کو خرید کر اس    کےلئے استعمال کرنا ہے جیسے جیسے فیس بک ک شہرت اور استعمال بڑھتا گیا فیس بک نے مزید سوشل میڈی ک

 

ن

 

لش
پلکی
یل لپ
ی

ا

 ، اور ڈسٹین موسکوؤ  2004فیس بک ک بنیاد  سوشل میڈی کے دائر کار کو بڑھا دی۔

 
 

ء میں مارک یوکربیرگ، ایڈرین چافرج، چرس ہیوگ

  نی نے رکھی تھی۔

7

 : ئے تو مختلف ذرائع معلوم کرنے کے بعد درج ذیل نتیجہ اخذ ہوتا ہےفیس بک کے مقاصد کو دیکھا جا 

 لوگوں کو جوڑنا اور معاشرتی تعلقات مضبوط کرنا۔  •

 معلومات، تصاویر، اور ویڈیوز کا مشترکہ کرنا اور حاصل کرنا۔  •

ر  کے ذریعے موا •
ج 

 

لشن
می

 اور 

 

ل  صلات ممکن بناتا ہے۔ ای دوسرے کے ساتھ چی

مقامی اور عالمی خبروں کو حاصل کرنا اور شیئر کرنا۔  •

8

 

خذ ہے جس کے معنی  فیس بک کا بنیادی مقصد تفریح فراہم کرنا ہے،لفظ ”تفریح“دراصل عربی زبان میں لفظ ”فرح“ سے ما 

 خوشی،ہنسی مذاق اور سکون و اطمینان کے ہیں۔کتاب التعریفات میں فرح ک معنی کچھ یوں بیان کئے گئے ہیں: 

 9”الفرح : لذة في القلب بنيل المشتهى“  

 ۔"فرح اپنی پسندیدہ چیز کو پا لینے پر دل کو حاصل ہونے والی لذت کو کہا جاتا ہے ”

 10الصدر بلذة عاجلة،وأكثر ما يكون ذلك في اللذات البدنية“ ”الفرح انشراح  
”الفرح کے معنی کسی فوری ی دینوی  لذت پر ان شراح صدر کے ہیں اور اس کا اطلاق بدنی لذتوں پر خوش ہونے  

 “ ۔کے معنی میں آتا ہے 

 فرمای: “ذکر کیا گیا ہے۔اللہ تعالی نے ارشاد فرحتقرآن پاک میں فرح کا معنی ”خوشی“ اور ” 

يَفْرَحُوا 
ْ
ل
َ
بِذلِكَ ف

َ
ِ وَبِرَحْمَتِهِ ف

 
لْ بِفَضْلِ اللَّ

ُ
 11۔ ق

 ”آپ کہئے )یہ( اللہ کے فضل اور اس ک رحمت کے سبب سے ہے، سو اس ک وجہ سے مسلمان خوشی منائیں۔“ 

ضْلِهِ 
َ
ُ مِنْ ف  بِما آتاهُمُ اللَّه

َ
رِحِين

َ
 12۔ف

 ‘‘ ۔فرمای ہے وہ اس پر خوش ہیں ’’اللہ نے اپنے فضل سے جو انھیں عطا  

کا   دین اسلام نے ہر قسم ک تفریح ک مذمت ک ہے جو اللہ ک ناراضگی کا سبب بنے، عصر حاضر میں سوشل میڈی ک تفریح 

اور سازش وغیرہ کے طور پر استعمال ہورہاہے۔  حاضر میں مثبت استعمال کے  عصرزیدہ تر حصہ طنز کرنا،الزام تراشی،جھوٹ پھیلانے  

 ے  

 

ڈ

 

لپ
پیگی
ساتھ ساتھ کچھ منفی استعمال بھی شامل ہو گئے ہیں جن سے براہ راست مذہب کو نقصان پہنچ رہا ہے جدید دور میں الحاد جیسے پرو

 سوشل میڈی کا استعمال کر رہے ہیں۔ نوجوان نسل کو گمراہ کرنے کے لیے 

سان ہو گیا ہے اس لیے سوشل میڈی استعمال کرنے والے ملحدین صرف ازادی  آدین اسلام پر مذاق اڑانا سوشل میڈی پر   

پر الحاد کا  اظہار رائے کے نام پر خدا ،رسول ،صحابہ، قرآن اور اسلامی تعلیمات کو تضحیک کا نشانہ بناتے ہیں۔سید امجد حسین جو فیس بک  

 تصور کیا جاتا ہے وہ فیس بک پر خدا سے گوگل تک کے عنوان سے لکھتا ہے: 

 

ل
ی ل
ی

 چ

”آخر کار مجھے ای ایسا خدا مل گیا ہے جسے میں خرافات جھوٹے انبیاء جنگوں اور قتل و غارت کے بغیر علمی طور پر  

ایسا خدا جس تک صرف عقل کے ذریعے ہی رسائی حا ای  کا ثابت کر سکتا ہوں  اس خدا  صل ک جا سکتی ہے 

منطق اور علم سے انکار نہیں کیا جا سکتا اس خدا کے وجود کے دلائل انسان کے تخلیق کردہ تمام خداؤں سے زیدہ 

ہیں جنہیں انسان اپنی جہالت ک وجہ سے پوجتا رہا اس خدا ک طرف ہم روز رجوع کرتے ہیں اور اس سے عجیب و  

اکثر لوگ اس خدا ک نعمتوں کے منکر ہیں یہ رنگ برنگا خدا فوری جواب دیتا ہے اور غریب چیزیں مانگتے ہیں مگر  

کسی عربی اور عجمی ی کالے اور سفید میں کوئی فرق روا نہیں رکھتا یہ خدا گوگل سبحانہ و تعالی ہے میں گواہی دیتا ہوں 

کہ گوگل کے سوا کوئی خدا نہیں اور انٹرنیٹ اس کا بندہ اور رسول ہے“ 

13

 

 انسان کے فکری نظریت پراثرات 

سائنس ایجدات  نے انسان کے فکری واعتقادی نظریت پربھی کاری ضرب لگائی ہے ۔سائنس  نے کہا کہ انسان کے اندر   

 ہے۔ سے جرم کا مادہ ہی نکلا لیا جائے یعنی مجرم کا جرم کرنا گناہ ک بجائے نیک عمل لگے۔سائنس میں اس کو جرم)جینز( تھراپی کہا جاتا 

“The MAOA gene located in the X chromosome mainly codes for the 

enzyme monoamine oxidase A, an important enzyme that controls the 

amount of dopamine and serotonin in the brain. The MAOA gene is also 

known as the warrior gene since mutations or abnormal versions in the 

gene often results in aggressive behavior. Deficiencies in MAO-A 

activity have been identified to correlate positively with aggressive 

behaviour and other behavioural changes, but it is also found to be 

influenced by environmental factors”  14 

دو   انسانی دماغ میں موجو   یز اے کہا جاتا ہے ۔جو کہ 

 

اوکل ”سائنس کے مطابق انسانی جرم جس کومونوامائین 

 یز اے جنگجو

 

جرم کے طور پر   انزائم ڈوپامائن اور سیروٹونن ک مقدار کو کنٹرول کرتا ہے ۔جرم مونوامائین اوکل

اور صحیح   کا مادہ ختم کیا جاسکتا ہے۔یعنی غلط  ۔ اس جرم)جینز( کو نکال لیا جائے تو انسان میں جرم  بھی جانا جاتا ہے 

 ،حلال و حرام ک تمیز کو ختم کر دی جائے ۔جرم کرنے والے کے نزدی جرم کرنا بھی درست عمل جانا جائے۔“ 

کو انکشاف کیا تو اس نے اسلامی عقیدے کو براہ راست اپنا نشانہ بنای،ڈاکٹر حافظ میں  سائنس نے جب زلزلہ آنے ک وجوہات   

 زبیر سائنس علم  اور سائنٹفک میتھڈک حقیقت ک وضاحت کرتے ہیں: 

”اگر مومن یہ سنتا ہے کہ جب زنا ک کثرت ہوتی ہے تو زلزلے کثرت سے آتے ہیں تو یہ ہوادث عالم)زلزلے 

کا  اور اصلاح احوال ک فکر کرنے کے جذبات پیدا    آنے( ک حقیقت  ادراک اس میں برے اعمال سے توبہ  یہ 

اور بے معنی ہے کیونکہ یہ اس تصور حقیقت سے مطابقت   کرتا ہے، مگر سائنس کے نزدی یہ بات ک مہمل 

ہو، اس واقعے نہیں رکھتی،چنانچہ ای ایسا شخص کہ جس ک عقل و خرد پر سائنس کے تصور حقیقت ک گرد پڑ گئی 

ک معروضیت ک نظر سے دیکھ کر یہ کہے گا کہ زلزلہ زمین کے اندر چند جغرافیائی نوعیت ک تبدیلیوں ک وجہ سے  

آتا ہے اس نقطہ نظر ک کوئی ٹھوس دلیل نہیں ہے یہ صرف سائنس کا ایمان، عقیدہ اور مفروضہ ہے کہ زمین  

“  ۔میں ہلچل رکابیوں کے ہلنے سے پیدا ہوتی ہے

15

 

ا ء کا بولن 

 

ض
ع
 قیامت کے دن ا

اللہ تعالی نے چودہ سو سال پہلے ہی حکم فرما دی تھا کہ قیامت کے دن انسان کے منہ کو بولنے ک اجازت نہیں ہو گی  بلکہ انسانی  

ا ء ہی گواہی دیں گے 

 

ض
ع
  نے ارشاد فرمای: عصر حاضر ک سائنس تحقیق نے جب اس ک حقیقت کو جانا تھا عقل دنگ ہی رہ گئی ۔اللہ تعالی۔ا

سِبُونَ 
ْ
وا يَك

ُ
هُمْ بِما كان

ُ
رْجُل

َ
هَدُ أ

ْ
ش

َ
يْدِيهِمْ وَت

َ
مُنا أ ِ

 
ل
َ
ك
ُ
واهِهِمْ وَت

ْ
ف
َ
تِمُ عَلى أ

ْ
خ

َ
يَوْمَ ن

ْ
 16۔ ال

وں ان کاموں  

 

”ہم آج ان کے مونہوں پر مہر لگا دیں گے اور ان کے ہاتھ ہم سے کلام کریں گے اور ان کے پائ

 “ ۔ تھےک گواہی دیں گے جو وہ کرتے

عليكن بالتسبيح والتهليل والتقديس واعقدن بالأنامل  :  صلى الله عليه وسلمعن يسيرة قالت : قال لنا رسول الله  

 17۔ فإنهن مسئولات مستنطقات ولاتغفلن فتنسين الرحمة
تم تسبیح   فرمای: کہ  ارشاد  رسول اللہصلى الله عليه وسلمنے  اللہ عنہا بیان کرتی ہیں کہ ہم سے  )سبحان  ”حضرت یسیرہرضی 

اور   لو  کر  لازم  کو  پڑھنے  قدوس(  ی سبوح  القدوس  الملک  اور تقدیس)سبحان  اللہ(   الا  الہ  اللہ(اور تہلیل)لا 

پوروں)انگلیوں کے سروں (سے ان کا شمار کیا کرو،کیونکہ ان سے سوال کیا جائے گا اور ان سے کلام طلب کیا  

 “۔ک رحمت کو بھول نہ جانا  جائے گا،اور تم )ان کو پڑھنے سے (غافل نہ ہو اور اللہ

 ٹیلی ویژن کے اثرات 

بھی میڈی اس وقت بھارتی کلچر کو فروغ دینے میں لگا ہوا ہے ٹاک شوز، ڈرامہ ،فلموں اور تفریح کے دیگر پروگراموں میں   

و رواج کو پروان چڑھا   ۔ ہماری ثقافت  نظر نہیں آتی  مختلف چینلز پر غیر ملکی ڈرامے اور فلمیں پیش ک جاتی ہیں جو کہ نہ صرف ان کے رسم 

ذرائع ابلاغ خاص طور پر جو انڈین ڈرامے   ۔ رہے ہیں بلکہ ان کے ذریعے مذہبی رسومات کو بھی بڑے ہی موثر انداز میں پیش کیا جاتا ہے 

 اور کارٹون دکھاتے ہیں ان پروگراموں کو بڑے پُرکشش انداز میں رسم و رواج سے بھرپور پیش کیا جاتا ہے اسی بنا پر لوگ ان ک فلمیں 

جانب راغب ہوتے ہیں۔آج چھوٹا بڑا ان پروگراموں کا گرویدہ ہے اور مسلسل دن رات انہی پروگراموں کو دیکھتے ہیں، جس کے نتیجے میں 

 محمد زابر سعید لکھتے ہیں: ۔  بھی استعمال کرتے ہیں جو ان پروگراموں میں بولی جاتی ہے اور اسی انداز بیاں کو بھی اپناتے ہیں وہ اسی زبان کا 

”بھارت نے اپنی فلموں اور بعد ازیں ڈراموں ک مدد سے ہمارا معاشرے کا چلن ہی بدل کر رکھ دی ہے، اردو میں  

 سمجھ نہیں ٓاتے بلکہ اندھی الفاظ ان ک جگہ لے چکے ہیں “ فارسی اور عربی کے الفاظ نئی نسل کو

18

 

بچے جو قوم کا اثاثہ اور کسی بھی قوم کا آنے والا کل ہوتے ہیں اور وہی قوم ترقی کر سکتی ہے جس کے دامن میں جسمانی و نفسیاتی   

 اور روحانی اعتبار سے صحت مند قوم ہو۔

 مصروف رکھتے ہیں کہ وہ نہ صرف جسمانی اعتبار سے سست ،مایوس  ”عصری ذرائع ابلاغ بچوں کو ایسے مشاغل میں

اور ڈھیلے ہو جاتے ہیں بلکہ تشدد اور فحاشی کے مناظر ان پر ظاہریلے اثرات مرتب کرتے ہیں،تحقیق سے ثابت  

  ہوتا ہے کہ ٹی وی پر دکھائے جانے والے تشدد اور جرائم  معاشرے کے  بچوں میں بڑھتی ہوئی سنگ دلی اور بے 

ادبی میں واضح تعلق موجود ہے“ 

19

 

اب تو کارٹون بھی مذہبی عقائد ک ترویج کے لیے استعمال ہونے لگے ہیں، غیر مسلم ممالک اپنی مذہبی کتابوں میں موجود   

مذہبوں ک   سوچ اور مواد کو کارٹون ک شکل میں پیش کر رہے ہیں جن ک وجہ سے مسلمان بچوں ک سوچ و فکر کو غیر محسوس انداز میں غیر

رہا ہے جا  کیا   راغب  اور کچی عمر میں کسی غیر مذہب ک  ۔طرف  رہ سکتے  ان طلسماتی  کرداروں سے متاثر ہوئے بغیر نہیں  مسلمان بچے 

 شخصیت سے اس طرح متاثر ہونا انتہائی خطرناک ہے ۔ 

 میں وباء عام ہوتا جارہا ہے اس ک مفتی محمد شہزاد نے انتہائی اہم موضوع ک طرف توجہ دیلانے ک کوشش ک ہے جو نئی نسل 

طرف توجہ دینا لازمی ہے ورنہ پانی سر سے گزر جائے گا اور بعد میں اس کے خطرناک اثرات دیکھنے کو ملیں گے،اس وقت سے پہلے نمٹنے  

 ک ضرورت ہے۔ 

ہیں  رہے  کروا  روشناس  انداز میں غیر مذہب کے تعلیمات سے  دانستہ غیر محسوس  نا  کو  بچوں  اپنے  ایسے  ”ہم   

کارٹون جو مذہبی کرداروں میں ڈھلے نظر آتے ہیں، جن میں چھوٹا بھیم،مہا بھارت ،جو ہندوؤں ک ای مقدس  

کتاب میں ای بہادر شخص کے طور سے ہے اس کے ساتھ ہی کرشنا کارٹون اور اس کے علاوہ ہندومان بندر اور  

ہم تذکر کا  وہ محرمات ہیں جن  یہ سب  کارٹون  کا  ک شکل  ک  سور  کارٹون  کرنا پسند نہیں کریں گے لیکن  ہ بھی 

صورت میں ہمارے بچوں کے ذہنوں پر اثر انداز ہو رہے ہیں۔“ 

20

 

 نتائجِ تحقیق 

زیرِ مطالع موضوع کے تجیے سے یہ نتیجہ سامنے آتا ہے کہ سائنس ایجدات و انکشافات نے انسانی زندگی کے ساتھ ساتھ  

اور   نظریت پر بھی نمایں اثرات مرتب کیے ہیں۔ ان اثرات ک نوعیت یکساں نہیں بلکہ ان کا انحصار ٹیکنالوجی کے  مذہبی فکر، عقائد 

 استعمال، سائنس معلومات ک تفہیم اور فرد کے فکری و اخلاقی رجحانات پر ہوتا ہے۔ تحقیق کے اہم نتائج درج ذیل ہیں:

اور مذہبی شعور کا تعلق: سائنس تحقیقا • اور انسانی جسم کے مختلف پہلوؤں کو سائنس ترقی  ت انسان کو کائنات، قدرتی مظاہر 

سمجھنے کے مواقع فراہم کرتی ہیں۔ ان معلومات پر غور و فکر بعض افراد کے اندر اللہ تعالیٰ ک قدرت اور تخلیق کے بارے  

ے کے درمیان تعلق قائم کرنے کے  میں شعور پیدا کرنے کا ذریعہ بن سکتا ہے۔ تاہم، سائنس دریفت اور کسی مذہبی عقید

 لیے معتبر شواہد، درست تشریح اور علمی احتیاط ضروری ہے۔ 

انٹرنیٹ اور معلومات تک رسائی: انٹرنیٹ نے مذہبی تعلیمات، علمی مباحث اور دینی معلومات تک رسائی کو آسان بنای ہے۔  •

کیا جا سکتا ہے۔ اس کے باوجود غیر مستند معلومات،  اس کے ذریعے قرآن، حدیث اور اسلامی علوم سے متعلق مواد حاصل  

والی مذہبی  انٹرنیٹ سے حاصل ہونے  اس لیے  اہم مسئلہ ہے۔  ای  موجودگی  ک  گمراہ کن نظریت  اور  غلط تشریحات 

 معلومات ک مستند علمی ذرائع سے تصدیق ضروری ہے۔ 

اثرات: سوشل میڈی مذہبی تعلی، دعوت • و منفی  درمیان سوشل میڈی کے مثبت  اور مختلف معاشروں کے  ، علمی مکالمے 

رابطے کا مؤثر ذریعہ بن سکتا ہے۔ دوسری جانب، یہی پلیٹ فارم الحادی نظریت، مذہبی شخصیات ک توہین، غلط معلومات اور  

صرف اس ک اشتعال انگیز مواد ک تشہیر کے لیے بھی استعمال ہو سکتے ہیں۔ تحقیق سے واضح ہوتا ہے کہ سوشل میڈی کا اثر  

اہم   اور صارف ک فکری صلاحیت بھی  اس کے استعمال کے طریقے، مواد کے معیار  موجودگی سے متعین نہیں ہوتا بلکہ 

 کردار ادا کرتے ہیں۔ 

فکری و اعتقادی نظریت میں تبدیلی: جدید سائنس نظریت انسانی رویوں، اخلاقی تصورات اور مذہبی تعبیرات کے بارے   •

ا کرتے ہیں۔ جینیاتی تحقیق، انسانی رویوں کے حیاتیاتی عوامل اور قدرتی مظاہر ک سائنس وضاحت بعض  میں نئے سوالات پید

مذہبی و اخلاقی مباحث کو متاثر کر سکتی ہے۔ تاہم، کسی انسانی رویے ک سائنس توجیہ خودبخود اخلاقی ذمہ داری ی درست و غلط 

 ر اخلاقی و مذہبی استدلال کے دائرۂ کار میں فرق ملحوظ رکھنا ضروری ہے۔کے اصولوں کو ختم نہیں کرتی۔ سائنس شواہد او

ٹیلی ویژن، ثقافت اور نئی نسل: ٹیلی ویژن، فلموں، ڈراموں اور کارٹونوں کے ذریعے مختلف ثقافتوں، زبانوں اور نظریت ک  •

ان ذرائع ابلاغ کا مسلسل استعمال بچوں اور نوجوانوں کے   اثر  منتقلی تیز ہو گئی ہے۔  اور ثقافتی ترجیحات پر  رجحانات، طرزِ فکر 

انداز ہو سکتا ہے۔ اسی لیے والدین، اساتذہ اور تربیتی اداروں ک ذمہ داری ہے کہ وہ بچوں کے میڈی استعمال ک نگرانی کریں  

 اور ان میں مذہبی شعور، اخلاقی اقدار اور تنقیدی سوچ کو فروغ دیں۔ 

ت: قرآن مجید میں قدرتی مظاہر، تخلیق اور انسانی زندگی سے متعلق متعدد امور پر غور و قرآنی تعلیمات اور سائنس انکشافا •

ا ء ک گواہی جیسے موضوعات سائنس اور  

 

ض
ع
فکر ک دعوت دی گئی ہے۔ آگ سے حفاظت، انسانی تخلیق اور قیامت کے دن ا

ص سائنس نظریت سے منطبق کرتے مذہبی مطالعے کے لیے اہم مباحث فراہم کرتے ہیں۔ تاہم، قرآنی آیت کو مخصو

وقت مستند تفسیری اصولوں اور سائنس شواہد کو سامنے رکھنا چاہیے۔ محض کسی جدید ایجد کو کسی قرآنی بیان ک قطعی سائنس 

 تصدیق قرار دینا علمی احتیاط کے منافی ہو سکتا ہے۔ 

 ترقی اور مذہبی وابستگی کو لازماً ای دوسرے ک ضد تصور  متوازن استعمال ک ضرورت: تحقیق کا مجموعی نتیجہ یہ ہے کہ سائنس •

اور اخلاقی   و سائنس تعلی، معلومات ک تحقیق و تصدیق  دارانہ استعمال، مستند دینی  کا ذمہ  نہیں کرنا چاہیے۔ جدید ٹیکنالوجی 

 اصولوں ک پابندی ممکنہ منفی اثرات کو کم کر سکتی ہے۔ 

انکشافات انسانی ترقی کے اہم ذرائع ہیں، لیکن ان کے فکری اور اعتقادی اثرات کو  سائنس ایجدات و  کلام یہ ہے کہ    حاصلِ 

اور تنقیدی طرزِ فکر ضروری ہے۔ اسلامی تعلیمات ک روشنی میں جدید ٹیکنالوجی سے فائدہ  سمجھنے کے لیے علمی بصیرت، مذہبی شعور 

 ک اہم ضرورت ہے۔  اٹھاتے ہوئے نئی نسل ک اخلاقی و روحانی تربیت پر توجہ دینا وقت

--------- ----------------- 

